Guia Pedagégica Cuyabeno Papiri iniakmamtai

iCuyabeno Papiri inidkmamtai, warimpiait?

Ame ewejmin takakmena nuka papi iniakmamtari timia aini nekamuiti, yaunchu pujutai nuya aujtai papi papiniu warasar najankamu, matsatka
Cuyabeno tesakmari iritkamurijiai iruntrar Papi Inidkmamtairinkia najankamuiti.Inidkmat papinium aujmat nuya etserma wainniamna nuka tarimiat
aents jui matsatenana nu pujusmari aujmatsamu waintratame, tura nakumkamuri, yakakmarin shirmach amasamua nuka uchi Cuyabeno
matsanenajai najankamu ainiawai,

Papi iniakmamtari aujsatai takurkia, jimiara aents uchumnawai, aujmatman aujmatu (aujmatu nuwa, aishmankesha, turutskesha jaujmatainia!) nuya
aujmanman anta, nuya jantuinia! aujmatainia nuka ankantu udnt amanum ukunmarin enkemsartin ainiawai, tura antuinia nuka émak
ekemsartiniaiti.

Cuyabeno kaya jéen, aents antuinia pujuiniakuinkia, aents aujmatsata tusa apusamuka, aujmatki wenak, nakumkamurincha etsérki, iniakmaki,
aujmatki wetiniaiti.

iUruamtai unuimiat papiyait, papi iniakmatariya?

iAujeamu nuya adkmamu pénkeri imiatrusam enentaimsakaitiam? Aujsar nekatin nuya adrtin nukap jintintranji, chikich enentai, chikich jintia
emtukir wetin jintintramji, pénker pujusar enentaimprar, arantunaikiar pujustinian.

(Aujeajnia nu enentai nekarchakrikia, uruamtaik aujsatin nékajai timiniait? ;li enentaimmia adrar etsérkachminiaitkiurkia uruamtaik aartinian
nékajai timianiait? Juu jimiar enentai aartin nuya aujasatin pénker ejetuktin wakera asar papi inidkmamtairi(teatro de papel) imiatrus unuimiat

chichaman inidkmamui.

li chichame iwiarataj takurkia, ii enentaimmia, ii chichamuri, iik nekajai takur imiatrusar pujusar, aujmatma aujeakur kakaram chichamjai ausatniuiti,
nui, ii chichame nuya, ii aujmatmari iwiarkataji.

Aintsan aujmatma antakur, ii mutsuke aujsamu neka antuktin, enentaimpratin na emtiki weaji.

i Cuyabeno papiri inidkmamu itiura istiniait?

1. Jimiard irurma papi takustatme, papi aujmatma adarma nuya chikichkia nakumkar shirmach yakdakma, Tuma asamtai akankatniuitme wenamprin
anairamuri uchich iriunui nu isam akankam irurta, chikichik aujmatma edkam achikiam akankata, adrma aujsatin nuyd nakumkamu shirmach
yakakma nusha irurta.

2. Iruram amukam papi shirmach nakumramu ainia auka Cuyabeno papi inidkma nuna wachirin awaniata, nakumkamu chikichik aents matsatena
iniakmasam.

3. Papi shirmach yakdkma ainia auka emamkesam, aents aujmatman aujsartatna nui emamkesam atsankiam patasta, aujki wenak nakumkamuncha
ini’kmaki wearat.

4. Yamaikia papi inidkmatai ukunmarin wajasam, nadaram etserkata aents aturtamkartatna nuya aujmatman aujsatniun yainmakartatna nu
nekarmawarat, turam aujmatma aujki weakum, aents aujmatkumin anturtamainia nakumkamun inia nujai isar nekaki wearat, nui nakumkamu 1
aujmatma juarna nu iniakmasta.

5. Enentaimprata, ame aujmatkum antujat aujmattiatme, amini juwawai aents anturtamainia shiir antujat enentaimsarmin najanatniuitme, tumakum
chichammesha yapajkim iwiat, nunkach, wishit, kuntsuts chichat ajatniuitme.

6. Yama juarma aujmatmari amuakmeka, menamrumeni aipsam, chikich nakumkamu kuinkidta, aents anturtamainia isarat, nui nekamatame
aujmatma chikich akankamuri juarma, mukusa shait amajkamu awai, ainki inidkmaki weawai aujmatma amumam.

7.Aujmatsam amuakum, papikia yapajkim wetiniditme, tuma asamtai papikia pénker iwiarkar akankar irumramu atiniaditi, imiatrusar akantrar
irumramuitkiuinkia warik aujsatame

8. Mash Aujmatma aujmatsam amukmeka, Cuyabeno Papiri inidkmamu ayantram ista, nukap unuimiatki wetaj takumka, takat najankatin iniakmaji.

Cuyabeno Papiri inidkmamuna itiura nukap unuimiatrataj:

« Aujmatma aujmatsam amikiam unuimiatrumjai iruntram takat najankamua nu najanata, nikap unuimiartatme tura aintsan unuiniarartatme.

« {Aents ipiamam , ame shuar ipiaman mashi pachintikiainiatsum? Juu papi najankamua nu uchijiai nankamas uwi takarainiajai takakmasminiaitme,
Udnt aujmatainiakui, uchi antukarmin aniniawai.

« Aujmatmanum nukap aents ipiakarminiaitme, turakum aujmatmanum chinki , yajasam chichainia ndu anairam mai aujmat ajainiak pénker
antunawai.

« Warinkish numijiainkish, nukajainkish, kuishpijiainkish iwiarkamniaitme, chinki nampetri, yumi yutamu, yajasma chichatairi aminktasam, ame
wakeramu najankatin jnukap iriunui kampunniunam!, irutkamunam, jeankesh.

« Aujmatma amuamuri yapajtiuamniaitme. Ame unuinidiniamuram chicharainidkum atum amuamuka yapjtiutarum turarum nakumkarum
iniakmastarum, ju aujmatmaka yamaram amuamun takusat timiniditme.

« iCuyabeno papiri inidkmamunam yamaram aujmatma najankamniaitme! ayatik papi puju A4 utsumame. Ayatik nekata yamaram nakumkamu
shirmach najankatniuitme, aujmatmanum enkektai tusam, nuya nuin aartiniaitme aujmatu aujki weti tusam.

« JUu papi unuimiatairmin uchijiai aujeakum, uchi unuimiatainia chichareakum atumi apachri, nukuchri aujmatsata tirum pénker antikrum tatarum
tiarta, nuna aujmatman nakumkamujai najankar, Cuyabeno papi inidkmamunam enkeki wearat.

TAKAT IMIATRUSAR AWAKEKIR EJETAMU:

Aujmatma ausam turutskesha aujmatsam amikiam, ankan sumamesata, uchi unuimianiajai, uchi nuna aujmatman antukar itiura enentaimiainia,
itiura antukard, nii enentaimiasha urukuit, warintia enentaimia, chichasrum ejetuktarum. Emki weakur ju papinium anintramu, waintratame
aujmatma imiatrusar ejetuktin, nuya takat najankatin waintratame aujmatma chikichkimsar najankamu, ju najankum imiatrusam aujmatma
nekatame, enentaimpratame.

Jui wainkiata warinkish iniadkmamu:

«Aujmatman antukar uchi iriuntrar aujmatenawai, chichainiawai, wishiniawai, pénker aimiainiawai, imiatrus antukcharush irunui, aimiainiachush
awai, maimtek uchi arantunaikiar anturnaiyawai, aini takakmainiak nui pénker chichaktinian nuya pénker antuktinian, adrtinian unuimiatainiawai.
«Nakumainidk, adkmainiak nii ewejchirin umuchkiatniun unuimiatainiawai, enentaimsar nakumkatniun, imiatrusar nakumkar yakaktinian ejetuki wu
ainiawai.

«Unuikiartinkia, nii unuiniamurinkia imiatrus penkerach néka asakmin , juu takat najanatniuana nu najankata, aintsamek ipiajme ame enentaimia
uchijiai iriuntram chikich takat nii jeamu, nii uwiri irsara, pujamuri, enentaimiari najankata.

Ashi Takat nuya anintramu:

Juu takat nuya anintramu ainiana auka, mashi aujmatma nui takakmasminiaiti, ame itiura uchijiai takamasam unuiniarminiaitiam aentsam,
Ichichamchaiti! ayatik uchi unuiniamna nu imiatrus enentaimmiarin chichakarat nuya enentaimki wearat aujmatman aujsar tusar wakeramuiti,
aintsank nii anentaimmian , akantrin, arantunaikiatniun, iruntrar aujamtsatniun nekaki wearat tamaiti.

1. ;Aujmatma wakerukurmek? juruamtai?
2. jaujmatmanum aents chichainia au, tua imia wakerukuram? ;uruamtai?
Uchi unuiniamna nu aents aujmatniumia wakerukurmena nu nakumkata, tiarta.
3. jAujamtmanum warinkish nakitiamu awak? juruamtai? ; itiura yapajiamniait?
4. jAujmatma itiura enentaimtarum? Chichamu timpiantri yapajkiamu awak? jyana chichame imia wakerukuram?
5. jaujmatsamu tui aujmattain? jwari irutkamunma aujmatain, nékamek?
6. ;Aujmatma nakumkamurisha itiura enentaimtarum? ;wari nakumkamua imia wakerukuram? ; uruamtai?
7. (aujmatma itiura amuna nu wakerukurmek? juruamtai?
Uchi unuiniainiamna nu anintrusta, papiniun aujmatma amuamuri atumi enentaijiai enentaimsarum nakumkatarum tura aujmatsatarum
tiarta.
Atumek enentaimsarum aujmatma amuamurinkia najanatarum.
8. i ya aujmatsatsa wakera papi inidkmamunam aujmatsamu arma nuna?
Atum enentaimsarum yamamram aujmatma najanta.
Chikichkia aujmatma najanainiakui, chikichkia nakumki wearminaiti.

Yaunchuya aujmatsamunu chikichkimsar anintramu

Aujmatma aujsam amikiam,tsawant sumamsata ame unuiniatairmijiai, ju takat najanatin. Anintramu emamkesam aimki weta, mashi amukminiam,
tumakum uchi unuimiatainiaka enentaimki, iiki, najanki aujmatman weartatui.

¢ Tui yumish wema?

1. ¢Uunt yawa Juana itiura wema?
2. ;Uruamtai Juana ashintsan utsuma?
3. ;Yumi atsakui uruka?

Yumi yutakui urukawa nu uchi unuimiatainia nakumkatarum tiarta.
4. Kampunniunam entsa kuyukuitkiu, ;Uruamtai éntsa kuyua tusa anintrustasa Sierra.nam weawai tsukanka Tomas?
5. ;Yumi yutakui nayaim urukuit?

Yumi yutakui kampuntin nuya nayaimp urukua ainia, ni nakumkatarum titia, uchi unuimiatainia.
6. ;Yumi tsakiri jinti urukuit, entsa jeattsa? Enentaimsata yumi tsakirin.

Unuimiatainia seawarta yumi tsakiri nakumkarat, entsa jeatsa wean.
7. ;Uunt nekau Wampuish, Uruamtai kuntuts puja?
8. ;Kapunniunam wekasar Juana nuya Tomasjai tii sejik ajakui warinia wainkiarma?
9. jwarintia enentaimmia? jitiura nekapeam? Enentaimsakua Uun Yawa Juan nuya Tsukanka Tomas arak arakma kaki weakui imia wekainia.
10. ;{Numi ajaki weakrin urukua juwa ii nunkeya?
11. §Yumi yuchachkui ii ajari uruka?
12. §Wari turamintiaj tsukankd irutkamunam takua, un enetaimpratarum?
13. ¢Itiurkainjik yumi yutukat tusaria, Juana kunanam jeat tusaria?

Nii enentaimmian uchi unuimiatainia nakumkarti, itiurkarik tii esatruraink tusar menamtikiamniait.

Waimiatkamu Tawasap

1. ;Uruamtai Pedro tsukammia? j;yumatniun tujinmia?

2. jApachich Pedro urukaya? ;Apachich Pedro tui pujuma?
Atumi apachri nakumkatarum tiarta uchi unuiniainiamna nu.

3. {Uruamtai Pedro kampunniunam ninki wetinian nakitmia? ;atumsha kampunniunam wetin sapijmiarmek?; Uruamtai sapijmiarum, wari wainkiarmea
sapijmiarum?
Uchi unuimiainia sapijri enentaimsar nakumkarti tiarta.

4. ; Pedro ashientsan katinmatai urukama?

5. Uruamtai apachich Pedro tsukammia?

6. Padro-n apachri chicharuk anearta mesekranam weantuktatjame tiniuiti. jurukuk ati mesekranmash, warinkit? jwariniak Pedro-ncha apachri
mesekranmash ujakat?

7. ;Atumsha atumi apachri karamniukaitrum? ;Uunt yawajai mesekramrakaitrum? jwarimpia imia penkersha mesekrampraitrum?
Uchi unuiniatairam chicharainiakum, ame mesekpraram nakumkata, turuskesha Pedro mesekranam apachrijiai wainiaiyamu nakumkata.
Tura ni wakeruiniakka ni karamkamurin adrar nuya aujmatsarminiaiti.

8. ;Urukuit tawasap imiaru pedro ni apachri susana auwa?
Uchi unuimiatainia au nakumkata titia tawasap imiaru.

9. ;Wari chichamait pedro ni irutkamuri susatniuana nuwa? ;Twaspan etsenkruk pujus ni aestrin itiura chicharkartata?

10.Uruamtai mash aents, kuntin, yajasam, kampunniunam matsatena nu iruntrar, arantunaikiar matsamsatniuit? ;maimtek aents nuya mashi yajasam
kampunniunam matsatena nujai imiatrusar arantantunaiyachkurkia urukataj?
Uchi unuiniamuram enetaimsar nakumkarti titia, ii pujamuri urukuk aminiait , kampuntin yajasmajai, kuntinjiai, chinkijiai tsaninkiar arantukmajai
tsanintiachkurkia?

11. Pedro.ni apachri tawaspan suana nuka kakaram imiaruiti, aents irutkamuri anturkarat tusa, ;Pedro warintidk aetsrin chicharkara? ;Atumsha pedro
tawaspari takakkurmesha aents atumi irutkamurin pujuinia warin etserkaintrum?
Uchi unuimiatainia seawarta nakumkar turutskesha aujmatsarat, wari chichamnak nii irutkamurin etserkaraint.

Iwiakma Esarmati

. ¢Irutkamurmin Uunt yawa taukait? ;urukama? ;lrutkamurmin Uunt yawa taukait? jurukama?
. ;Nantu tui puja, aents ndatka anajmarmarisha?
. ¢ayamach irutkamunam, Nantun nii anajmarmari tariyik, urukaya aents ndatkasha?
. ¢Washi urera wari timia yawan irutkamu ayamchinmaya jiki ukupkam kuimiari nuka pujancha?
. Yawa naatka, uun yawa imtairin enentaimtawai, enentain purushnikramania nuna. ;Uruamtai uunta yawa imtairi purushmamtikratniuit?
Uchi unuimiatainia uunt yawa imtari nakumkarti tiarta.
. ;Uruamtai uunt yawa, irutkamu aeintri katintasa wakera?
7. iUruamtai yawa, uunt yawan yainkiard irutkamu amintri katitki nii anajmarijiai intiunaikiat tusa?
8. ;Uruamtai uun yawa nii anajmarijiai tsanin uchin yajutmarchamniait? jwari itiurchatna wainia, wari tsuria?
Uunt yawa itiurchatrin ni nuwejai tsanintinian tujinkian, nakumkatarum titia, uchi unuimiatainia...
9.;Atumsha arant chikich irutkamunam atumi shuari takakrumek? ;Atumi shuar iyutin chikich irutkamunam yupichichikiai? ;Wari itiurchata
wainiarum iyutin wakerakrumsha?

10. {Uwi ijiamtamunam wari chichama ama? ;Uunt yan yaintasar yawa itiurkarma?

11. ;Yawa, nii anajmarmari nantujai etsa anamun pujuinian, washi urera warintia yawan ishishama?

12. Iriutmaku amaintrin uunt yawan uchirin chichainian antureajai timiayi yawan washi urera. ;Urukua enentaimtam nu nakumkamua?
[rutkamu amaintrin uunt yawa shuar matsatena naumkatarum tiarta uchi unuimiatainia.

13.;Uruamtai penkerait uunt yawa nii nuwejai irunar uchin yajutmakat tusarsha? ;Uunt yawa pampaki wearat tusar Uruamtai wakeraj?

lwianch Nuya Wampuish

1. ;Uruamtai Lina itiurchat nekapeak, kanarchamnia nekdpmia? ;Atumsha itit kanarchamnia nekapniukaitrum? ;Wari enentaimtakrumea ainish
nekapmniuitrum?

2. ;Jintia kayarkamun jiktiai tusar wampuishi ajakarmatainkia urukatniu? ;iwianch itiura wampuishin ajakaraink tusa?
Iwianch wampuishin ajakaraink tusa surimiant uchi unuimiatainia nakumkarti.

3. ;Urukamtai Lina uunt yawa aini irka ajasma?

4. ;Uunt yawa aini Lina iwiarmamar wampuishiniam jeamtai, iwianch wari tawa?

5.lwianch, Linan chicharuk wampuishikia winia jearuiti? ;Jée urukuit? jankantu ii jee ati tusar urdku atiniait?
{Ame pujutairam jéen nakumkata tiarta ame unuiniatairam?

6. Aujmatmanum, penker pujustin kampuntin amuktiniashit tusa Lina ninki enentaimias anentrumawai. jjuish warintia Atumsha enentaimiarum?
ipenkerashit kampuntin amukar pénker pujusminiashit?

7. ;Lina jead waketkui, uunt yawa Linan yuminsajme ta?

8. Linaitji tusarum enentaimsatarum, iwianchjai chichasrum irutkamunam tarme. jatumi apari warintiak timiniaitrum jintia kaya ukatkamu jiktiaj
tuiniakui?
Lina aparin chichama uja, un nakumkatarum?

9. Irutkamunam Jintia najanma jed enentaimpratarum. jjintia urukua aminidit? ;Jintia najankur wari arantuki wetataj?
Uchi chicharainiakum atumi irutkamurin jintia jea nakumkatarum, wari arantuktiniait nu enentaimsarum najanatarum.

